U četvrtak, 8. decembra, ministrica Đapo primila je u kurtoaznu posjetu direktoricu za okoliš za Evropu i Centralnu Aziju Svjetske banke, Valerie Hickey. 
Ministrica Đapo upoznala je direktoricu sa problemima i izazovima iz oblasti okoliša, sa kojim se susreće Federacija Bosne i Hercegovine, kao i o budućim planovima. Posebno je istakla problem zagađenosti zraka, koji je posebno primjetan u zimskim danima. Također, razgovarale su o nužnosti povećanja procenta zaštićenih zona, koji trenutno iznosi samo 3%, a za Bosnu i Hercegovinu je bitno da se pribiliži evropskom standardu, Nacionalnom parku Una i važnosti zašite i očuvanja okoliša za razvoj turizma. 
Ministrica Đapo upoznala je direktoricu Hickey o procesu izdavanja okolinskih dozvola, kao i o novim zakonskim rješenjima koja će predložiti. Posebno je naglasila važnost što bržeg usvajanja strateških dokumenata iz oblasti okoliša, kako bi Bosna i Hercegovina mogla raspolagati sa fondovima iz IPA II, namijenjenim sektoru okoliša. Također je predočila stanje i probleme sa kojima se susreću postojeće deponije, potrebi i važnosti recikliranja. 

Ministrica Đapo pozvala je direktoricu Hickey da zajedno djelujemo u pravcu rješavanja okolinskih problema u Bosni i Hercegovini i naglasila da stoji na raspolaganju, zajedno sa timom, za izradu projekata koji će doprinijeti uređenju i unapređenju sektora okoliša. 
Direktorica Hickey zahvalila se na detaljnom i preciznom prikazu stanja okoliša, što će Svjetskoj banci biti od iznimnog značaja za usmjeravanje pomoći Bosni i Hercegovini iz oblasti okoliša. Istakla je da Svjetska banka radi već na značajnom projektu borbe protiv zagađenosti zraka i očuvanja zdravlja ljudi, te da će uložiti sve napore da Bosna i Hercegovina bude uključena u značajne projkete Svjetske banke. 
